
Høyring av søknad om uttak av grunnvatn frå 
Kvitagrov ved Myrkdalselvi i Voss herad, Vestland 
NVE har fått ein søknad frå Voss herad om løyve etter vassressurslova til uttak av grunnvatn til 
vassforsyning. Søknaden blir no sendt på høyring med høyringsfrist 19.02.2026.  

Kva blir det søkt om? 
NVE har fått søknad frå Voss herad, datert 04.06.2025, om løyve etter vassressurslova til uttak av 
grunnvatn i Myrkdalen. Dei søker om eit maksimalt vassuttak på 35 l/s, og skriv at gjennomsnittleg 
uttak vil vere på ca. 10 l/s. Den nye vassforsyninga vil dekke eksisterande behov og tar høgde for 
framtidig utvikling i området. Det er etablert ein kum like ved Myrkdalselvi ved Kvitagrov/Nobbi, 
som skal få tilført infiltrert elvevatn frå tre horisontale brønnar med sjølvfall ned til samlekum. 
Middelvassføringa i Myrkdalselvi er på ca. 6606 l/s, og 5 % persentil vinterstid er på om lag 175 l/s. 
Myrkdalen fjellheisar tek ut vatn nedstraums til å produsere snø. Dei har konsesjon frå 2012, og ein 
avtale mellom partane skal sikre at vatn ikkje blir teke ut dersom vassføringa er 175 l/s eller lågare. 
Vassførekomsten tilhøyrer Vossovassdraget som er verna og er typevassdrag i regionen.  

Søknaden med vedlegg er tilgjengeleg på NVE si nettside: www.nve.no/9568/v og saka vil bli 
kunngjort i avisa Hordaland. Søknaden skal behandlast etter reglane i kapittel 3 i vassressurslova 
og gjeld løyve etter vassressurslova § 45.  

NVE skal berre behandle sjølve vassuttaket. 

Informasjon om saksbehandlinga finn du på NVE si nettside: www.nve.no/vann-og-
vassdrag/vassdrag-og-grunnvannstiltak/konsesjon-til-vassdragstiltak/  

Kva ønskjer vi fråsegn om?  
NVE ønskjer å få inn synspunkt på planane som er presenterte i søknaden. NVE ønskjer konkrete 
synspunkt på om planane bør gjennomførast, ev. val av alternativ eller forslag til avgrensingar i 
planane. Vi ønskjer også grunngjevne forslag til mildnande tiltak som kan redusere eventuelle 
ulemper ved gjennomføringa av prosjektet. I tillegg ber vi om eventuelle kommentarar til om 
søknaden gir tilstrekkelege opplysningar om verknadene av tiltaket. Alle som har meiningar om 
saka, kan sende inn ei fråsegn.  

Slik sender du inn høyringsfråsegn 
Alle som har meiningar om saka, kan sende fråsegn på éin av følgjande måtar: 

▪ via skjema for fråsegn, som de finn på nettsida i saka (www.nve.no/9568/v) 
▪ via e-post til nve@nve.no (merk e-posten med «Høyringsfråsegn 202512781» i emnefeltet, 

og oppgi namn og organisasjonsnummer i innleiinga om du representerer ei verksemd) 
▪ via brev til NVE, Postboks 5091, Majorstuen, 0301 OSLO (merk brevet med «Høyringsfråsegn 

202512781» og oppgi namn og organisasjonsnummer i innleiinga om du representerer ei 
verksemd) 

Frist for å sende fråsegn er 19.02.2026 

Fråsegn eller delar av fråsegn vil bli refererte i saka. Er høyringsfråsegna lang, oppmodar NVE 
høyringspartane til sjølv å skrive ein kortfatta konklusjon eller samandrag. Høyringsfråsegnene er 
offentlege dokument, og sentrale saksdokument blir lagde ut på NVE sine nettsider.   

Til kommunen 
Vi ber Voss herad om å informere om saka på nettsidene sine og ev. sosiale medium. 

 

Med helsing 

 

Silje Aakre Solheim 
seksjonssjef 

Marianne Ask 
rådgjevar 

 

Dokumentet vert sendt utan underskrift. Det er godkjent i henhald til interne rutinar 

